VENDIM
Nr. 15, daté 22.6.2022

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Vitore Tusha kryetare;
Fiona Papajorgji anétare;
Elsa Toska anétare;
Altin Binaj anétar;
Sonila Bejtja anétare;
Sandér Beci anétar;

Marsida Xhafetllari anétare,

me sekretare Belma Lleshi, né datén 22.6.2022 mori né shqyrtim né seancé plenare mbi bazé
dokumentesh ¢éshtjen nr. 3 (GJ) 2022 té Regjistrit Themeltar, qé u pérket:

KERKUESE: Gjykata Administrative e Shkallés sé Paré Tirané

SUBJEKTE TE INTERESUARA:

Kuvendi i Republikés sé Shqipérisé,

Késhilli 1 Ministrave i Republikés sé Shqipérisé,

Inspektorati i Mbrojtjes sé Territorit, Bashkia Tirané

OBJEKTTL: Kontrolli i pajtueshmérisé sé nenit 52, pika 1, shkronja “e”, té ligjit nr. 107/2014, daté
31.7.2014, “Pér planifikimin dhe zhvillimin e territorit”, té€ ndryshuar, me Kushtetutén e Republikés
s¢ Shqipérisé.

BAZA LIGJORE: Nenet 17, 42 dhe 145, pika 2, té¢ Kushtetutés s¢ Republikés sé¢ Shqipérisé; neni
6 1 Konventés Evropiane pér té Drejtat e Njeriut (KEDN)); ligji nr. 8577, daté 10.2.2000, “Pér
organizimin dhe funksionimin e Gjykatés Kushtetuese té Republikés sé Shqipérisé”, i ndryshuar (/g
nr. 8577/ 2000).

GJYKATA KUSHTETUESE,

pasi dégjoi relatoren e ¢éshtjes Marsida Xhaferllari, mori né shqyrtim parashtrimet me shkrim té
kérkueses, e cila ka kérkuar pranimin e kérkesés, prapésimet e subjekteve té interesuara, Kuvendit té
Republikés sé Shqipérisé (Kuvends) dhe Késhillit t€¢ Ministrave, ¢ kané kérkuar rrézimin e kérkesés,
konstatol se subjekti tjetér i interesuar, Inspektorati i Mbrojtjes sé Territorit, Bashkia Tirané (IMT),
ndonése éshté njoftuar rregullisht, nuk ka paraqitur prapésime me shkrim, si dhe diskutoi ¢éshtjen né
térési,

VEREN:
1

Rrethanat e ¢éshtjes

1. Né datén 21.5.2021 IMT-ja gjaté kontrollit té territorit ka konstatuar se njé individ ka ndértuar
pa u pajisur me dokumentacionin tekniko - ligjor njé objekt njékatésh me sipérfage 100 m? mbi
pronén e tij té llojit aré né Tirané. Pér kété shkak, ky institucion ka nxjerré dy vendime né datén
28.5.2021, respektivisht pér dénimin administrativ té individit me gjobé prej 3.211.300 (tre milioné e
dyqind e njémbédhjeté mijé e treqind) lekésh dhe pér prishjen e objektit té paligjshém.



2. Individi ka paraqgitur padi né Gjykatén Administrative té Shkallés sé Paré Tirané (gykata
refernese), me objekt kundérshtimin e dy akteve administrative t€ IMT-sé dhe pezullimin e zbatimit té
tyre deri né zgjidhjen pérfundimtare té mosmarréveshjes. Sipas tij, vlera e gjobés ishte né tejkalim té
rrethanave t€ faktit dhe né shkelje té ligjeve nr. 9780, daté 16.7.2007, “Pér inspektimin e ndértimit”,
t€ ndryshuar (ligi nr. 9780/2007) dhe nr. 107/2014, daté 31.7.2014, “Pér planifikimin dhe zhvillimin
e territorit”, t€ ndryshuar (lgi nr. 107/2014). Lidhur me pezullimin e zbatimit t€ dy akteve
administrative, ai ka parashtruar si shkaqe gjendjen e véshtiré ekonomike, statusin e pensionistit dhe
ndértimin e objektit pér nevoja strehimi té familjes sé€ tij pas térmetit, duke theksuar se ndértimin e
kishte kryer né pronén e tij, pa cenuar interesin publik.

3. Né seancén pérgatitore té datés 11.10.2021, pala e paditur, IMT-ja, ka paraqitur prapésimet me
shkrim, ku, ndér té tjera, €shté shprehur se masa e gjobés llogaritet sipas nenit 52, pikat 1, shkronja
“e” dhe 2, té ligjit nr. 107/2014 dhe udhézimit nr. 3, daté 28.12.2016 té Késhillit t&¢ Ministrave pér
miratimin e kostos mesatare t€ ndértimit t€ banesave nga Enti Kombétar i Banesave (EKB) pér vitin
2016. Mé konkretisht, masa e gjobés bazohet né vlerén e punimeve té kryera, té nxjerré nga volumi i
tyre sipas kostos mesatare t€ ndértimit (100 m? x 32.113 leké = 3.211.300 leké).

4. Gjaté shqyrtimit gjyqésor gjykata referuese ka vendosur pezullimin e dy akteve administrative
me arsyetimin se ekzekutimi i tyre do t'i shkaktonte individit njé dém té réndé, té pakthyeshém dhe
té atécastshém. Né vijim, né seancén e datés 13.12.2021, ajo, bazuar né nenin 145 té Kushtetutés, ka
vendosur pezullimin e gjykimit dhe 1 éshté drejtuar Gjykatés Kushtetuese (Gyykata) pér ¢éshtjen e
kushtetutshmérisé sé nenit 52, pika 1, té ligjit nr. 107/2014.

5. Kjo dispozité ligjore né shkronjén “e” parashikon dénimet pér kundérvajtjet administrative né
fushén e planifikimit dhe zhvillimit té territorit dhe, ndér té tjera, pércakton se kryerja e punimeve pa
leje dénohet me gjoba té barabarta me vlerén e punimeve té kryera, por né ¢do rast jo mé pak se
35.000 (tridhjeté e pesé mij€) leké pér metér katror kur ndértimi béhet pér géllime fitimi dhe me
prishjen e menjéhershme té ndértimit pa leje, deri né konfiskim té punimeve té kryera pér interes
publik ose strehim social.

0. Kolegji 1 Gjykatés Kushtetuese né datén 4.4.2022, bazuar né nenin 21, pika 1, té ligjit nr.
8577/2000, ka vendosur kalimin e ¢éshtjes pér shqyrtim né seancé plenare mbi bazé dokumentesh.

II
Pretendimet né Gjykatén Kushtetuese

7. Gjykata referuese, duke parashtruar se ¢éshtja i plotéson kriteret paraprake dhe né vecanti ajo
pérmban kérkime, té cilat nuk kané marré pérgjigje nga ndonjé vendim 1 méparshém 1 Gjykatés, ka
kérkuar kontrollin e kushtetutshmérisé sé nenit 52, pika 1, té€ ligjit nr. 107/2014, me pretendimin se
ai cenon:

7.1 T¢ drejtén e pronés, té garantuar nga neni 41 1 Kushtetutés, pasi shteti ndérhyn né pasuriné e
individit, duke e ngarkuar me barré té tepruar dhe té papérballueshme pér gjendjen ekonomike dhe
sociale té tij. Kjo ndérhyrje nuk respekton parimin e proporcionalitetit, té garantuar nga neni 17 1
Kushtetutés, pasi nuk siguron baraspeshén e kérkuar mes sé drejtés sé kufizuar dhe interesit publik.

7.2 'T¢ drejtén pér té mos u dénnar dy heré (ne bis in idem), té garantuar nga neni 34 i Kushtetutés dhe
neni 4 i Protokollit nr. 7 t¢ KEEDN]J-sé, pasi gjoba ka vleré shumé té larté dhe jo proporcionale, duke
u barazuar né thelb me dénim penal. Vlera e gjobés pér kundérvajtje penale, sipas nenit 34 t&€ Kodit
Penal (KP), éshté mé e ulét se vlera e gjobés administrative té caktuar né rastin konkret. Ndérsa neni
199/a 1 KP-sé e parashikon si vepér penale ndértimin e paligishém. Gjithashtu, masa e gjobés nuk
pércaktohet me ligj, sikurse e parashikon neni 10 i ligjit nr. 10279, daté 20.5.2010, “Pér kundérvajtjet
administrative”, t€ ndryshuar (Zgi nr. 10279/2010).

8. Subjekti i interesuar, Kuvendi, né ményré t€ pérmbledhur, ka prapésuar se:



8.1 Pretendimet e gjykatés referuese nuk i pérkasin juridiksionit kushtetues, pasi lidhen me
interpretimin e ligjit t€ zbatueshém dhe papajtueshmériné ndérmjet normave ligjore né fuqi. Gjykata
referuese né gjykimin e ¢éshtjes duhet té identifikonte ligjin e zbatueshém bazuar né jurisprudencén
kushtetuese, si dhe né parimet lex specialis derogat generali dhe té pérparésisé sé normés juridike qé hyn
né fugi mé voné né kohé. Né kushtet kur objekti nuk ishte ndértuar pér fitim, por pér arsye banimi,
gjykata referuese duhet té zgjidhte mosmarréveshjen duke zbatuar ligjin nr. 9780/2007, i cili
parashikon vetém masén e prishjes sé tij, pa gjobé.

8.2 Gjykata referuese nuk legjitimohet pér té€ kérkuar interpretimin e njé norme ligjore, pasi, sipas
neneve 124, 131 dhe 145 t€ Kushtetutés, si dhe nenit 68, pika 2, t€ ligjit nr. 8755/2000, gjykatat
mund té kérkojné vetém shfuqizimin e ligjit. Po késhtu, ajo nuk ka identifikuar normén ligjore té
zbatueshme dhe ekzistencén e lidhjes sé drejtpérdrejté t€ normés me gjykimin e ¢éshtjes. Dispozita e
referuar pérmban togfjaléshin “kur ndértimi bébet pér géllime fitimi”, qé pérjashton zbatimin e saj né
rastin konkret, kur individi ka ndértuar pér géllime banimi.

8.3 E dreta e pronésisé nuk cenohet, pasi objekti éshté ndértuar pa leje. Kushtetuta nuk mbron
pronat e fituara né ményré t€ kundérligishme. Neni 52, pika 1, shkronja “e”, i ligjit nr. 107/2014
respekton kriteret e nenit 17 t€ Kushtetutés, pasi vendosja e gjobés parashikohet né ligj, ekziston
interesi publik pér frenimin e ndértimeve pa leje dhe masat jané proporcionale. Kushti ligjor “&ur
ndértimi bébet pér géllime fitim?” pér caktimin e gjobés e bén masén proporcionale me qéllimin legjitim pér té
frenuar ndértimet pa leje pér fitim. Masa e gjobés e parashikuar nga ligji éshté né pérpjesétim me
démin qé 1 shkaktohet interesit publik dhe vlerén e punimeve té kryera. Sipas jurisprudencés sé
Gjykatés Evropiane pér té Drejtat e Njeriut (G/EDN]), autoritetet kombétare, pérfshiré ligjvénésin,
gézojné diskrecion té gjeré né pércaktimin e masave kufizuese.

8.4 E drejta pér 1¢ mos u dénnar dy heré nuk cenohet, pasi analiza e gjykatés referuese nuk lidhet me
rastin né shqyrtim. Analiza pér raportin midis masés sé gjobés administrative dhe asaj penale
pérdoret pér vlerésimin e mjeteve ankimore, por né rastin konkret individi ka té drejté té€ ankohet
kundér vendimeve né gjykatén e apelit dhe né Gjykatén e Larté, pasi ndalimet ligjore té ankimit nuk
zbatohen pér shkak té vlerés konkrete té gjobés.

9. Subjekti i interesuar, Késhilli i Ministrave, né¢ ményré té pérmbledhur, ka prapésuar si mé
poshté:

9.1 Pretendimet e gjykatés referuese nuk pérfshihen né juridiksionin kushtetues, pasi lidhen me
interpretimin e ligjit, q€ éshté detyré e gjyqtarit té zakonshém. Edhe nése ka konflikt midis ligjeve nr.
107/2014 dhe nr. 10279/2010, ai duhet zgjidhur nga veté gjykata referuese bazuar né parimet /ex
specialis derogat generali dhe té pérparésisé s€ normés qé ka hyré mé voné né fuqi. Po késhtu, ményra e
caktimit té gjobés nuk pérbén problem kushtetues, pasi éshté njé zgjidhje legjislative e Kuvendit dhe
si e tillé del jashté juridiksionit kushtetues.

9.2 Gjykata referuese nuk legjitimohet, pasi nuk ka identifikuar normén ligjore té zbatueshme dhe
nuk ka vlerésuar lidhjen e drejtpérdrejté t€ kushtetutshmérisé sé normés me zgjidhjen e ¢éshtjes.
Objekti pa leje éshté ndértuar nga individi pér banim, ndérsa masa e gjobés zbatohet vetém pér
ndértimet pa leje pér géllime fitimi. Gjykata referuese nuk ka dhéné argumente té forta pér
antikushtetutshmériné e normés dhe nuk ka béré pérpjekje serioze pér té€ béré veté interpretim
shterues.

9.3 Pretendimi pér cenimin e sé drejtés sé pronésisé éshté haptazi i pabazuar, pasi nuk éshté ngritur né
nivel kushtetues. Vendimit té gjykatés referuese i mungon analiza pér gjendjen eckonomike té
kérkuesit dhe referimi i provave se prishja e shtépisé ishte pasojé e térmetit. Kur individi éshté né
pamundési financiare, legjislacioni parashikon pérjashtimin e tij nga detyrimi pér pagesat, né fazén e
ckzekutimit ose né gjykim. Ligjvénési né ligjin nr. 107/2014 ka 1éné hapésiré diskrecionale pér té
caktuar masén e dénimit me gjobé, duke pércaktuar kufirin minimal qé éshté 35.000 leké pér metér
katror. Pércaktimi i masés sé gjobés né raport me vlerén e punimeve té kryera éshté zgjidhje e drejté
legjislative, pasi réndimi i pozités s¢ kundérvajtésit éshté né pérpjesétim me démin e interesit publik.



9.4 E drejta pér t'u dénnar dy heré nuk cenohet, pasi dispozita e referuar sanksionon vetém subjektet
qé ndértojné pa leje pér qgéllime fitimi. Jurisprudenca e GJEDN]J-sé lejon aplikimin e masave
administrative dhe atyre penale. Shkelja qé patrashikohet nga ligji nr. 107/2014 éshté me natyré
administrative, q¢ mund té térheqé dénime penale pér shkak té nevojés pér té sanksionuar sjelljen e
kundérligishme qé lidhet me ndértimet pa leje, zénien e tokave publike, tokave té bukés dhe
konfliktet pronésore. Neni 4 i Protokollit nr. 7 t&¢ KEDN]J-sé, né parim, nuk pérjashton qé pér té
njéjtén shkelje t€ fillojné paralelisht procesi disiplinor dhe ai penal. Pérgjegjésia penale dhe ajo
disiplinore kané natyra dhe objektiva té ndryshme, jané subjekte té standardeve té ndryshme mbi
provén dhe kané elemente té ndryshme pérbérése. Pér rrjedhojé, autoritetet disiplinore nuk jané té
detyruara té pérfundojné procedimin disiplinor kur fillon njé ¢éshtje penale pér té njéjtén shkelje. Né
rastin konkret, fakti éshté shkelje administrative dhe gjoba éshté dhéné nga organi administrativ
kompetent. Gjykata penale nuk e ka gjykuar mé paré faktin dhe nuk ka dhéné dénim té formés sé
preré. Pér mé tepér, parimi e bis in idem gjen zbatim vetém né gjykimin penal.

10. Subjekti i intereswar, IMT-ja, nuk ka paraqitur prapésime me shkrim, edhe pse éshté
njoftuar rregullisht.

III
Vlerésimi i Gjykatés Kushtetuese

A. Pér juridiksionin ¢ Gpykatés Kushtetuese

11. Gjykata referuese, bazuar né nenin 145 té Kushtetutés, pasi ka pezulluar me vendim té
ndérmjetém gjykimin prané saj, ka kérkuar vénien né Iévizje té gjykimit kushtetues pér nenin 52, pika
1, t€ ligjit nr. 107/2014. Nga piképamja formale kérkesa éshté pérpiluar si akt i ndaré prej vendimit
gjyqgésor t€ pezullimit, ku né objekt dhe pérmbyllje formulohet kérkimi pér interpretimin e dispozités
ligiore né fjalé, ndérsa né pérmbajtje parashtrohen argumentet se dispozita gjen zbatim né zgjidhjen
e mosmarréveshjes administrative qé po shqyrtohet prej gjykatés referuese dhe se cenon té drejtén e
pronés, duke mos respektuar parimin e proporcionalitetit, si dhe té drejtén pér t€ mos u dénuar dy
heré (ne bis in idem), té garantuara respektivisht nga nenet 41, 17 dhe 34 té¢ Kushtetutés.

12. Subjektet e interesuara, Kuvendi dhe Késhilli 1 Ministrave, bazuar né nenet 124, 131, pika 1,
shkronja “a” dhe 134, pika 1, shkronja “dh”, t¢ Kushtetutés, kané prapésuar se ¢éshtja konkrete
lidhet me interpretimin e ligjit dhe si e tillé nuk hyn né kompetencat e Gjykatés, pasi gjykatat mund
t€ kérkojné vetém shfuqizimin e ligjit. Sipas tyre, edhe né pérmbajtje t€ kérkesés parashtrohet
konflikti ndérmjet ligjeve, qé éshté detyré e veté gjykatave té juridiksionit té€ zakonshém. Pér mé
tepér, ményra e caktimit t€ gjobés nuk pérbén problem kushtetues, pasi lidhet me zgjidhjen
legjislative té Kuvendit, qé éshté jashté juridiksionit kushtetues.

13. Gjykata ka pohuar se kérkesa pér kontroll incidental pérbén mjetin e aksesit té gjykatés sé
juridiksionit té zakonshém né gjykimin kushtetues dhe rregullohet nga neni 145, pika 2, i
Kushtetutés, sipas té cilit, kur gjyqtarét ¢mojné se ligjet bien né kundérshtim me Kushtetutén nuk 1
zbatojné ato, por pezullojné gjykimin dhe ia dérgojné ¢éshtjen késaj Gjykate pér t'u shprehur né
lidhje me kushtetutshmériné e tij. Objekti dhe shkaqet e kérkesés me té cilén ngrihet ¢éshtja e
kushtetutshmérisé pérbéjné thelbin (thema decidendum) e gjykimit kushtetues (shib vendimet nr. 7, daté
1.3.2022; nr. 22, daté 11.4.2016; nr. 6, daté 17.2.2012, t¢ Gjykatés Kushtetuese).

14. Né ¢éshtjen konkrete, Gjykata véren se formulimi 1 kérkimit pér interpretimin e nenit 52, pika
1, té ligjit nr. 107/2014, qé gjendet né objekt dhe pérmbyllje té kérkesés sé gjykatés referuese, prima
facie krijon paqgartési pér llojin e veté kérkesés né raport me juridiksionin e Gjykatés. Si rregull, né
rastin e kontrollit incidental kérkesat duhet té jené té qarta dhe té sakta nga piképamja formale, né
kushtet kur ky lloj kontrolli vihet né lévizje nga gjykatat, té cilat jané organizuar dhe funksionojné
bazuar né patimin e profesionalizmit (nenet 135-136/a té Kushtetutés). Né rastin né shqyrtim,
pértej ményrés sé formulimit t€ kérkimit, Gjykata, duke analizuar faktin se kérkesa paraqet si bazé
juridike t€ objektit té saj nenin 145 t€ Kushtetutés dhe né pérmbajtje parashtron argumente pér



antikushtetutshmériné e dispozités sé referuar, arrin né pérfundimin se, né ndryshim nga sa
prapésojné subjektet e interesuara, gjykata referuese ka kérkuar kontrollin e kushtetutshmérisé sé
nenit 52, pika 1, shkronja “e”, té ligjit nr. 107/2014.

15. Gjithashtu, pér sa i1 takon kundérshtimit qé subjektet e interesuara i béjné juridiksionit
kushtetues, me argumentin se né ¢é€shtjen konkrete éshté kérkuar zgjidhja e konfliktit midis normave
ligiore né fuqi, qé éshté juridiksion i gjykatave té zakonshme, Gjykata véren se gjykata referuese e ka
parashtruar kété konflikt ligjesh né funksion té argumenteve pér antikushtetutshmériné e dispozités
ligiore té kundérshtuar, konkretisht né drejtim té€ parimit kushtetues té proporcionalitetit né
kufizimin e té€ drejtave themelore. Pér kété arsye, ky prapésim nuk géndron, pasi thelbi i kérkimit té
gjykatés referuese lidhet me kontrollin e pajtueshmérisé sé dispozités sé¢ kundérshtuar me parimet
dhe normat kushtetuese.

16. Pér sa mé sipér, Gjykata vleréson se ajo ka juridiksion pér té€ marré né shqyrtim pretendimet e
paragitura nga gjykata referuese lidhur me kontrollin e kushtetutshmérisé sé nenit 52, pika 1,
shkronja “e”, t€ ligjit nr. 107/2014.

B. Peér legjitimimin e gjykatés referuese

17. Gjykata, bazuar né nenin 145 té Kushtetutés, i cili éshté konkretizuar né nenin 68 t€ ligjit nr.
8577/2000, ka zhvilluar disa kritere kumulative pér legjitimimin e gjykatés referuese pér inicimin e
kontrollit incidental t€ normés ligjore pér pajtueshméri me Kushtetutén. Sipas tyre, gjykata referuese
duhet g€ gjaté procesit gjygésor qé zhvillohet prané saj: i. té keté identifikuar ligjin qé do té zbatohet
pér zgjidhjen e ¢éshtjes konkrete; ii. té keté krijuar bindjen se gjykimi i saj nuk mund té pérfundojé
né ményré t€ pavarur nga gjykimi né Gjykatén Kushtetuese — pra lidhjen e drejtpérdrejté midis ligjit
dhe ¢éshtjes kushtetuese; iii. té parashtrojé arsye bindése pér antikushtetutshmériné e kétij ligji, duke
referuar né normat ose parimet konkrete té¢ Kushtetutés; iv. t€ keté béré té gjitha pérpjekjet pér ta
interpretuar até né pérputhje me Kushtetutén (shzh vendimet nr. 7, daté 23.2.2021; nr. 1, daté 26.1.2021;
nr. 8, daté 7.2.2017 té Gyykatés Kushtetuese).

18. Pér sa u takon kritereve pér identifikimin e ligjit té zbatueshém dhe lidhjen e drejtpérdrejté me
zgjidhjen e ¢éshtjes, Gjykata thekson se gjykata referuese duhet té arsyetojé efektin e drejtpérdrejté
qé ka dispozita e kundérshtuar si antikushtetuese pér gjykimin prané saj, duke e identifikuar si té
zbatueshme pér rastin konkret. Kjo nénkupton se kriteri pér identifikimin e dispozitave ligjore qé
gjykata referuese ¢mon se bien ndesh me Kushtetutén, nuk konsiderohet i plotésuar thjesht me
paraqitjen e tyre formalisht né kérkesé, pasi ato duhet té jené identifikuar dhe individualizuar se
zgjidhin mosmarréveshjen konkrete prané saj. Po késhtu, si¢c ka véné né dukje jurisprudenca
kushtetuese, dispozita e kundérshtuar duhet té keté lidhje me gjykimin né gjykatén referuese né até
masé qé ai nuk mund té pérfundojé né ményré té€ pavarur pa u shqyrtuar nga Gjykata Kushtetuese
kushtetutshméria e dispozités ligjore (shzh vendimet nr. 1, daté 26.1.2021; nr. 30, daté 25.5.2015; nr. 26,
daté 22.5.2015, té Gjykatés Kushtetuese).

19. Né c¢éshtjen né shqyrtim, gjykata referuese ka pércaktuar nenin 52, pika 1, té ligjit nr.
107/2014, duke nénvizuar pérmbajtjen e shkronjés “e” si dispozité t€ zbatueshme né gjykimin e
mosmarréveshjes administrative prané saj. Ky i fundit ka né objekt kundérshtimin e akteve
administrative té nxjerra nga IMT-ja ndaj konstatimit t€ njé objekti té ndértuar pa leje nga individi
pér nevoja strehimi.

20. Subjektet e interesuara kané kundérshtuar legjitimimin e gjykatés referuese, duke prapésuar se
né gjykimin e saj zbatohet shkronja “d” e nenit 5 té ligjit nr. 9780/2007, pér shkak se individi e
kishte ndértuar objektin pa leje pér nevoja strehimi, ndérkohé qé dispozita e kundérshtuar nga
gjykata referuese duhet té zbatohet vetém pér ndértimet pér géllime fitimi. Pér rrjedhojé, sipas tyre,
gjykata referuese nuk plotéson kriteret e identifikimit té ligjit t€ zbatueshém dhe té lidhjes sé
drejtpérdrejté qé kushtetutshméria e dispozités ligjore duhet té keté me gjykimin qé po zhvillohet.

21. Gjykata véren se objekti 1 gjykimit né gjykatén referuese lidhet me kundérshtimin e akteve
administrative t€ nxjerra nga IMT-ja, pér shkak t€ kundérvajtjes administrative t€ punimeve pa leje



pér nevoja strehimi. Me kéto akte individi kundérvajtés éshté dénuar administrativisht me gjobé dhe
prishjen e objektit té ndértuar. Aktet administrative jané kundérshtuar nga individi me pretendimin
se gjoba éshté llogaritur né vleré shumé t€ larté né kushtet kur objekti éshté ndértuar né pronén e tjj
dhe pér nevoja strehimi. IMT-ja ka ushtruar kompetencat né zbatim té legjislacionit pér inspektimin
dhe kontrollin e territorit dhe pasi ka konstatuar kundérvajtjen administrative, e ka llogaritur masén e
gjobés ndaj kundérvajtésit sipas nenit 52, pika 1, shkronja “e”, t€ ligjit nr. 107/2014. Kjo dispozité
ligjore éshté edhe pjesé e bazés juridike té akteve administrative t€ nxjerra nga IMT-ja.

22. Duke iu referuar kétyre rrethanave faktike, Gjykata véren se shkeljet qé pérbéjné kundérvajtje
administrative né fushén e planifikimit dhe zhvillimit t€ territorit, dénimet pérkatése pér to dhe
ményra e llogaritjes sé masés sé gjobés rregullohen nga neni 52, pika 1, shkronja “e”, 1 ligjit nr.
107/2014. Ndérsa neni 5 i ligjit nr. 9780/2007 pércakton kompetencat dhe detyrat e inspektoratit té
mbrojtjes sé territorit t€ njésisé vendore, ku krahas kompetencés pér prishjen e ndértimit té
kundérligishém (shkronja “d”), ai ka edhe kompetencén e vendosjes sé gjobave (shkronja “b”). Né
situatén kur kéto dy dispozita ligjore kané objekte rregullimi té ndryshme, Gjykata ¢mon se
mosmarréveshja né gjykatén referuese nuk mund té zgjidhet pa u kontrolluar mé paré
kushtetutshméria e nenit 52, pika 1, shkronja “e”, t€ ligjit nr. 107/2014 pér pjesén qé parashikon
dénimin me gjobé pér kundérvajtjen administrative t€ punimeve té kryera pa leje pér nevoja strehimi
dhe ményrén e llogaritjes sé saj.

23. Pér sa mé lart, Gjykata ¢mon se né ¢éshtjen né shqyrtim pérmbushen kriteret e identifikimit té
ligjit té zbatueshém dhe lidhjes sé drejtpérdrejté qé kushtetutshméria e tij ka me gjykimin né gjykatén
referuese. Mbéshtetur né té njéjtat argumente dhe duke shqyrtuar pérmbajtjen e kérkesés, Gjykata
vleréson, gjithashtu, se gjykata referuese éshté pérpjekur né nivel t€ mjaftueshém pér zgjidhjen e
mosmarréveshjes me ané t€ interpretimit t€ dispozités ligjore té referuar né pérputhje me
Kushtetutén, duke plotésuar edhe kété kriter legjitimimi.

24. Né lidhje me kriterin pér parashtrimin e arsyeve té€ réndésishme té antikushtetutshmérisé, né
jurisprudencén kushtetuese éshté pohuar se Gjykata né vlerésimin e kushtetutshmérisé sé ligjeve
niset nga prezumimi i pajtueshmérisé sé tyre me Kushtetutén. Kjo do té thoté se lidhur me
antikushtetutshmériné e pretenduar duhet té parashtrohen argumente bindése pér t'i dhéné mundési
késaj Gjykate té€ vlerésojé nése zgjidhjet ligjore té€ zbatuara shkelin normat dhe vlerat kushtetuese
(shibh vendimet nr. 5, daté 27.1.2017; nr. 52, daté 26.7.2016; nr. 5, daté 5.2.2015 té Gjykatés Kushtetuese).

25. Né thelbin e kérkesés s¢ saj gjykata referuese ka argumentuar se neni 52, pika 1, i ligjit nr.
107/2014, cenon té drejtat kushtetuese té lidhura me pronén private dhe mosdénimin dy heré (ne bis
in idem), t€ garantuara respektivisht nga nenet 41 dhe 34 t€ Kushtetutés. Vlera tepér e larté e gjobés
prej 3.211.300 lekésh, e shogéruar edhe me prishjen e objektit, i cili ndonése pa leje éshté ndértuar
pér nevoja strehimi, nuk respekton parimin e proporcionalitetit té parashikuar nga neni 17 i
Kushtetutés dhe njéherazi e barazon sanksionin administrativ me dénimin penal.

26. Subjekti 1 interesuar, Késhilli i Ministrave, ka prapésuar se gjykata referuese nuk ka dhéné
argumente bindése pér kérkimin e saj. Po késhtu, ajo nuk ka kryer analizé mbi gjendjen ekonomike
té paditésit dhe ashpérsiné e masés sé gjobés, si dhe nuk ka referuar asnjé prové se prishja e shtépisé
ka ardhur si pasojé e térmetit.

27. Gijykata véren se gjykata referuese, né ndryshim nga sa éshté prapésuar, ka parashtruar né
kérkesén e saj arsye bindése pér antikushtetutshmériné e dispozités sé kundérshtuar né lidhje me
normat dhe parimet pérkatése té¢ Kushtetutés, té cilat jané shkelur, sipas vlerésimit té saj. Po késhtu,
Gjykata ¢mon se elementet e faktit pér gjendjen ekonomike dhe sociale t€ individit ekzistojné sikurse
jané paraqitur né kérkesé, né kushtet kur gjykata referuese, brenda kompetencave té saj t€ dhéna nga
ligji, ka vendosur pezullimin e zbatimit té akteve administrative t€ IMT-s€, me arsyetimin se individit
1 shkaktohej dém 1 réndé, 1 pakthyeshém dhe i atécastshém.



28. Né pérfundim, Gjykata vleréson se gjykata referuese plotéson kriteret e legjitimimit, né
kuptim t€ nenit 145, pika 2, t¢ Kushtetutés dhe nenit 68 té ligjit nr. 8577/2000, ndaj né vijim do té
shqyrtojé themelin e pretendimeve té kérkesés sé saj.

C. Peér themelin e pretendimeve

C.1. Pér pretendimin pér cenimin e sé drejtés sé pronés

29. Gjykata referuese ka parashtruar se neni 52, pika 1, shkronja “e”, i ligjit nr. 107/2014 ndérhyn
né té€ drejtén e pronés, por ndonése ndérhyrja éshté béré me ligj dhe ndjek géllimin e mbrojtjes sé
interesit shtetéror pér mbrojtjen e territorit nga ndértimet e kundérligjshme, ajo nuk respekton
parimin e proporcionalitetit, t€ garantuar nga neni 17 i Kushtetutés. Dispozita e kundérshtuar nuk
siguron baraspeshén e kérkuar mes sé drejtés sé kufizuar dhe interesit publik. Ndonése individi ka
ndértuar pér nevoja strehimi, pér shkak té térmetit, dispozita ligjore e réndon até me njé barré té
tepruar dhe té papérballueshme, né raport me gjendjen ekonomike dhe sociale té tij.

30. Subjektet e interesuara, Kuvendi dhe Késhilli i Ministrave, kané prapésuar se dispozita e
kundérshtuar nuk cenon té drejtén e pronés, pasi objekti i ndértuar pa leje éshté i paligjshém dhe pér
pasojé nuk pérbén proné. Pér sa i takon gjobés, dispozita e kundérshtuar respekton kriteret e nenit
17 t€ Kushtetutés, pasi vendosja e saj parashikohet né ligj, ekziston interesi publik pér frenimin e
ndértimeve pa leje dhe masa e gjobés éshté né pérpjesétim me démin qé i shkaktohet interesit publik.
Pércaktimi i masés sé gjobés éshté zgjidhje e drejté legjislative dhe né diskrecion té ligjvénésit. Kushti
ligjor “fur ndértimi béhet pér qéllime fitim?’ e bén masén e gjobés proporcionale me géllimin pér té
ndaluar ndértimet pa leje pér qéllime fitimi.

31. Kushtetuta, né nenin 41, pika 1, ka parashikuar se e drejta e pronés private éshté e garantuar.
Ndérsa né pikén 2 té kétij neni ka pércaktuar se prona fitohet me dhurim, me trashégimi, me blerje
dhe me ¢do ményré tjetér klasike t€ parashikuar né Kodin Civil.

32. Né jurisprudencén kushtetuese pér nenin 41 té Kushtetutés éshté pranuar se e drejta e pronés
private, si e drejté universale e njeriut, pérfshin ¢do posedim té sendeve ose té té drejtave té tjera
materiale pasurore (shih vendimet nr. 36, daté 21.4.2017; nr. 25, daté 28.4.2014 t¢ Gjykatés Kushtetuese). Péx
sa u takon detyrimeve financiare, duke pérfshiré edhe gjobén, ato jané pjesé e konceptit kushtetues
té pronés private, pasi pagesa e njé sasie té caktuar té hollash, e barasvlershme né kété rast me masén
e gjobave, éshté njé shumé qé merret nga pasuria e individit (shih vendimet nr. 11, daté 21.4.2022; nr. 10,
daté 4.3.2021; nr. 16, daté 25.7.2008 t¢ Gjykatés Kushtetuese).

33. Gjykata ka véné né dukje se né njé shtet demokratik individit duhet ti garantohet gézimi i
qeté dhe pa pengesa té paarsyeshme ose joproporcionale i sé drejtés sé pronés. Me gjithé mbrojtjen
g€ ajo gézon, e drejta e pronés mund t'u nénshtrohet kufizimeve. Kéto kufizime duhen béré sipas
disa kritereve té pércaktuara né ményré shteruese né nenin 17 t€ Kushtetutés (shih vendimin nr. 25, daté
28.4.2014 té Gyykatés Kushtetuese).

34. Né ¢éshtjen konkrete, duke mbajtur né konsideraté se objekti i kérkesés sé gjykatés referuese
dhe shkaqet e parashtruara né té lidhen vetém me llogaritjen e vlerés sé gjobés, Gjykata, né bazé té
nenit 48, pika 1, té ligjit nr. 8577,/2000, do ta analizojé mbrojtjen e sé drejtés sé pronés private qé
ofron neni 41 i1 Kushtetutés vetém pér sa 1 pérket gjobés dhe jo pér objektin e ndértuar pa leje, pasi
ky i fundit del jashté kufijve t€ shqyrtimit té ¢éshtjes. Né kété drejtim, Gjykata véren se, bazuar né
nenin 52, pika 1, shkronja “e”, t€ ligjit nr. 107/2014, individi éshté dénuar administrativisht me gjobé
3.211.300 leké dhe kjo vleré do té merret nga pasuria e tij. Pér kété arsye, gjoba administrative
pérbén proné private dhe dispozita ligjore, qé ka shérbyer pér caktimin dhe llogaritjen e gjobés,
ndérhyn duke e kufizuar té drejtén e pronés private té garantuar nga neni 41 i Kushtetutés.

35. Pér sa mé lart, Gjykata do ta vlerésojé ¢éshtjen sipas kritereve t€ nenit 17 t€ Kushtetutés, i cili
éshté edhe testi qé duhet té gjejé zbatim pér ¢do ndérhyrje né té drejtat dhe lirité themelore té
individit ¢ mund t€ kufizohen. Théné ndryshe, Gjykata do té vlerésojé nése kufizimi i pronés
private €shté béré me ligj, nése ekziston interesi publik dhe nése pérpjesétimi midis ndérhyrjes dhe
gjendjes g€ e ka diktuar até éshté i drejté.



C.1.1 Pér kriterin e kufizimit me lig/

36. Kriteri 1 paré pér t'u analizuar éshté “kufizimi vetem me ligi” 1 t€ drejtave dhe lirive t€ individit, 1
cili pranohet se éshté pérmbushur si nga gjykata referuese, ashtu edhe nga subjektet e interesuara.
Edhe né vlerésimin e Gjykatés, referuar nenit 17 t€ Kushtetutés dhe praktikés sé saj, ky kriter, pra
detyrimi pér parashikimin e ndérhyrjeve kufizuese me ligi né kuptimin formal, rezulton té jeté
respektuar. N¢€ rastin konkret ndérhyrja éshté béré me nenin 52, pika 1, shkronja “e”, t€ ligjit nr.
107/2014, t€¢ ndryshuar me ligjin nr. 119/2020 dhe kjo pérmbajtje ligjore éshté miratuar nga
Kuvendi né té dyja rastet, sipas procedurave té parashikuara pér kété qéllim.

C.1.2 Pér kriterin e efgistencés sé interesit publik

37. Kiriteri i dyté lidhet me ekzistencén e interesit publik né ndérhyrjen e ligjvénésit pér vendosjen
e kufizimit.

38. Gijykata thekson se né parim Kushtetuta, duke ndjekur modelin e republikés parlamentare, u
ka njohur Késhillit té¢ Ministrave dhe Kuvendit hapésiré té gjeré vlerésimi té interesit publik, pér
shkak t€ pozicionit dhe funksioneve qé pérmbushin né sistemin toné geverisés. Késhtu, pushteti
ekzekutiv éshté ngarkuar té pércaktojé drejtimet kryesore té politikés sé pérgjithshme shtetérore
(neni 100) dhe ka té drejtén e propozimit té projektligieve (neni 81, pika 1), té cilat miratohen nga
Kuvendi (nenet 78 pika 1, 81, pika 2 dhe 83). Kjo hapésiré vlerésimi i shérben qeverisjes sé vendit,
ku pérfshihet edhe pérmbushja e objektivave socialé té shtetit t€ pércaktuara né nenin 59 té
Kushtetutés dhe duke iu referuar rrethanave té ¢éshtjes né shqyrtim, paraqiten me réndési objektivi 1
plotésimit té€ nevojave té shtetasve pér strehim (shkronja “b”), si dhe shfrytézimi racional 1 burimeve
natyrore mbi bazén e parimit té€ zhvillimit té qéndrueshém (shkronja “dh”).

39. Koncepti kushtetues 1 interesit publik, ashtu si¢ éshté trajtuar né praktiké té vazhdueshme nga
Gjykata, éshté mjaft 1 gjeré dhe duhet paré né kéndvéshtrimin e aktit konkret qé paragitet pér
kontroll para saj. Eshté e véshtiré té radhiten né ményré shteruese céshtjet qé pérbéjné interes publik
ose t€ arsyes publike qé cojné né kufizimin e njé t€ drejte themelore, pasi interesi publik duhet
kuptuar né sensin relativ, né varési té situatave t€ ndryshme qé krijohen. Ato mund té renditen
vetém negativisht, pra né aspektin e kufizimit t€ ¢do rasti konkret. Né praktikén kushtetuese éshté
pranuar tashmé se ligjvénési, parimisht, éshté i liré té veprojé brenda hapésirés sé tij normuese, duke
pércaktuar qarté dhe rast pas rasti qéllimet qé kérkon té arrijé (shib vendimet nr. 20, daté 20.4.2021; nr.
16, daté 1.3.2017; nr. 1, daté 16.1.2017 t¢ Gjykatés Kushtetuese).

40. Né vecanti pér té drejtén e pronés private, sipas nenit 41 té¢ Kushtetutés, Gjykata ka pohuar se
garantimi i saj pérbén njé ndér aspektet mé thelbésore té€ shoqérisé demokratike dhe askush nuk
mund t€ privohet nga prona e tij, pérvegse pér arsye t€ interesit publik (shih vendinin nr. 36, daté
21.4.2017 & Gpykatés Kushtetuese). Né kété drejtim duhet véné re se né rastin e kufizimeve té sé drejtés
s¢ pronés, identifikimi i interesit publik pérbén faktor pércaktues, pasi sipas nenit 41, pika 3, té
Kushtetutés ligji mund té parashikojé kufizime né ushtrimin e sé drejtés sé€ pronés vetém pér interesa
publike. Theksimi pér heré té dyté i interesit publik né tekstin e késaj dispozite, krahas atij té nenit 17
t¢ Kushtetutés, me fushé zbatimi pér té gjitha té drejtat dhe lirité themelore qé¢ mund té kufizohen,
éshté tregues 1 réndésisé sé vecanté qé kushtetutébérési i ka dhéné té drejtés sé pronés. Nga ana
tjetér, pércaktimi i shprehur i interesit publik si shkak pér kufizimin e késaj té€ drejte tregon se
Gjykata duhet té€ kontrollojé me kujdes té shtuar vlerésimin qé pushteti ekzekutiv dhe ai ligjvénés 1
béjné interesit publik.

41. Né ¢éshtjen konkrete Gjykata véren se ligjvénési népérmjet miratimit té ligjit nr. 107/2014 ka
pasur pér géllim té sigurojé zhvillimin e drejté dhe té géndrueshém té territorit dhe ta mbrojé até nga
ndértimet e paligjshme. Megjithaté duhet véné re se masat e gjobés té parashikuara né shkronjat “e”
dhe “€” té pikés 1 té nenit 52 té ligjit nr. 107/2014 jané rritur me nenin 7 t€ ligjit nr. 119/2020 dhe
objekti i ¢éshtjes konkrete lidhet me pérmbajtjen e re t€ nenit 52, pika 1, shkronja “e”, pikérisht pér
shkak té vlerés sé larté té gjobés. Nga shqyrtimi i relacionit shogérues té projektligjit ndryshues dhe



raportit té datés 23.9.2020 té Komisionit Parlamentar pér Veprimtarité Prodhuese, Tregtiné dhe
Mjedisin konstatohet se ndryshimi ka qené pjesé e paketés ligjore né kuadér té pérmirésimit té
procedurave té planifikimit dhe t€ ndértimit, me géllim shmangien dhe parandalimin e pasojave té
térmetit t€ datave 21 shtator dhe 26 néntor 2019, té shkaktuara nga punimet pa leje ose né shkelje té
lejes sé ndértimit. Pasojat né shkallé té konsiderueshme nga njé forcé e tillé madhore evidentuan
rrezikun e pérdorimit pa kriter té territorit, ndaj té cilit ligjvénési duhej t€ ndérhynte.

42. Pér rriedhojé, Gijykata vleréson se ndérhyrja né té drejtén e pronés private, népérmijet
parashikimit me ligj té kundérvajtjeve administrative dhe gjobave pér to, 1 pérgjigjet interesit publik
té zhvillimit t€ géndrueshém té territorit, pasi nga zbatimi 1 ligjit pritet té parandalohen dhe té
sanksionohen ndértimet pa leje, pérfshi edhe rastet kur ato realizohen mbi pronén private.

C.1.3. Pér kriterin e proporcionalitetit

43. Bazuar né nenin 17 té Kushtetutés, kriteri tjetér pér kufizimin e té drejtave themelore éshté
pérpjesétimi i drejté midis ndérhyrjes dhe gjendjes qé e dikton até. Kéto kufizime nuk mund té
cenojné thelbin e lirive dhe té€ té drejtave, e né asnjé rast nuk mund té tejkalojné kufizimet e
parashikuara né KEDN].

44. Né jurisprudencén kushtetuese éshté theksuar se kushti i pérpjesétimit té kufizimit me
gjendjen qé e ka diktuar konkretizohet né kérkesén e domosdoshmérisé, té dobishmérisé dhe té
proporcionalitetit (shih vendimet nr. 11, daté 9.3.2021; nr. 1, daté 16.1.2017; nr. 2, daté 18.2.2013 #
Gpykatés Kushtetuese). Né thelb té parimit té proporcionalitetit géndron ekuilibrimi 1 drejté 1 interesave,
vlerésimi objektiv i tyre, si dhe shmangia e konfliktit népérmjet pérzgjedhjes sé mjeteve té duhura
pér realizimin e tyre (shih vendimet nr. 16, daté 1.3.2017; nr. 1, daté 6.2.2013; nr. 52, daté 5.12.2012 #
Gyykatés Kushtetuese).

45. Gjykata ka pohuar se ndonése institucionet publike kané njé hapésiré t€ gjeré vlerésimi pér té
caktuar kufizime té té drejtave themelore, kéto kufizime i nénshtrohen shqyrtimit té Gjykatés né
drejtim té pérputhshmérisé sé tyre me Kushtetutén, duke vlerésuar rrethanat konkrete té rastit, duke
analizuar “ndérhyrjen” nén dritén e ¢éshtjes né térési dhe duke pércaktuar nése ajo ka ndjekur njé
“Géllim legritim”, nése 1 éshté pérgjigjur “nevgjés reale 1& ndeérbyrjes” dhe, né vecanti, nése ka qené
proporcionale me géllimin, si dhe nése arsyet e pérdorura nga institucionet publike pér ta justifikuar
at¢ kané qené “# réndésishme dbe té myaftueshme’ (shib vendimin nr. 20, daté 20.4.2021 té Gjykatés
Kushtetuese).

46. Gijykata ka evidentuar se pér vlerésimin e proporcionalitetit duhen mbajtur né konsideraté
disa kritere: 1. nése objektivi i ligjvénésit éshté mjaftueshmérisht 1 réndésishém pér té justifikuar
kufizimin e sé drejtés; ii. nése masat e marra jané té€ lidhura né ményré té arsyeshme me objektivin,
ato nuk mund té jené arbitrare, té padrejta ose té bazuara mbi vlerésime alogjike; iii. nése mjetet e
pérdorura nuk jané mé té ashpra se sa duhet pér té arritur objektivin e kérkuar, sa mé té médha
efektet e démshme té masés sé pérzgjedhur, aq mé tepér duhet té jeté i réndésishém objektivi pér t'u
arritur, né ményré qé masa té justifikohet si e nevojshme. Proporcionaliteti 1 njé kufizimi vlerésohet
rast pas rasti, duke pasur parasysh qé kriteret e mésipérme t€é mos analizohen ve¢ e veg, por té
gérshetuara me njéra-tjetrén (shih vendimet nr. 20, daté 20.4.2021; nr. 11, daté 9.3.2021; nr. 33, daté
8.6.2016 t& Gyykatés Kushtetuese). Né kété drejtim, Gjykata thekson se né shqyrtimin e
proporcionalitetit duhen mbajtur parasysh njé numér faktorésh, té cilét nuk mund té pércaktohen né
ményré shteruese. Ata ndryshojné rast pas rasti, né varési té fakteve té ¢éshtjes dhe té natyrés sé
ndérhyrjes qé ka kufizuar t€ drejtén themelore.

47. Pér sa 1 takon kufizimeve té sé drejtés sé pronés private nga vendosja e penaliteteve, Gjykata
éshté shprehur se konkretizimi me ligj i procedurave té vendosjes sé penaliteteve, né rast
mosrespektimi t€ detyrimeve ligjore, mund té pérbéjé burim pér krijimin e njé marrédhénieje té
tensionuar midis pushtetit diskrecional t€ legjislatorit pér vendosjen e detyrimeve financiare dhe
kufizimeve kushtetuese pér ushtrimin e kétij pushteti. Akoma mé 1 mundshém éshté krijimi 1 kétij
raporti t€ tensionuar nése mbahet parasysh se njé ndérhyrje e tillé, né parim, pérbén njé ndérhyrje né



té drejtén e pronés, pérderisa e kufizon personin e interesuar nga njé proné, qé do té thoté nga
shuma e parave qé duhet té paguhet (shzh vendimin nr. 33, daté 8.6.2016 & Gyykatés Kushtetuese).

48. Duke iu kthyer ¢éshtjes konkrete, Gjykata do té vlerésojé nése, né thelb, masa administrative e
dénimit me gjobé né rastin e ndértimeve pa leje pér nevoja strehimi lidhet né ményré té arsyeshme
me objektivin e ligjvénésit pér té parandaluar dhe ndéshkuar paligjshmériné né fushén e planifikimit
dhe zhvillimit té territorit. Pér kété qéllim, Gjykata do té analizojé né ményré té gérshetuar disa
faktoré qé lidhen me faktet e ¢éshtjes dhe natyrén e parashikimit ligjor té€ gjobés, qé ka kufizuar té
drejtén themelore té pronés private.

49. Nén kété perspektivé Gjykata konstaton se neni 52, pika 1, shkronja “e”, i ligjit nr. 107/2014,
kur ciléson kundérvajtjen e punimeve pa leje, e pércakton masén e gjobés né ¢do rast sipas volumit
té punimeve, duke rregulluar né ményré eksplicite vetém punimet pa leje pér géllime fitimi, pér té
cilat masa minimale e gjobés nuk mund té jeté mé pak se 35.000 leké pér metér katror. Késhtu, kjo
dispozité nuk pércakton kufij minimalé dhe maksimalé t€ masés sé¢ gjobés, gjé qé heq mundésiné e
individualizimit té saj sipas rrethanave t€ ¢do rasti konkret. Me fjalé té tjera, ményra e llogaritjes sé
gjobés éshté njé formulé matematikore bazuar vetém né rrethanat objektive té volumit t€ punimeve,
e cila né pérfundim jep njé vleré té caktuar, duke mos konsideruar rrethanat subjektive, si¢ jané
nevojat pér strehim. Ndonése ligji €shté rishikuar né vitin 2020, ai nuk bén ndonjé diferencim pér
rastet kur punimet pa leje kryhen pér nevoja strehimi, si dhe nuk lejon caktimin e njé mase gjobe té
arsyeshme pér to, né kuptim té€ volumit minimal té punimeve té¢ domosdoshme pér strehim ose
ndértimit pa leje brenda pronés sé veté individit.

50. Né vijim té késaj analize, Gjykata evidenton se subjektet e interesuara, me argumentet qé
kundérshtojné legjitimimin e gjykatés referuese, véné né dukje se pér individét qé ndértojné pa leje
pér nevoja strehimi, IMT-ja duhet t€ procedonte vetém me prishjen e objektit, ¢ nuk cenon parimin
e proporcionalitetit, mirépo aplikimi vetém i masés sé prishjes sé objektit pér kéto raste duket se nuk
lejohet nga neni 52, pika 1, shkronja “e”, 1 ligjit nr. 107/2014. Si¢ tregojné rrethanat e rastit konkret,

krahas prishjes sé objektit, ndaj individit éshté caktuar gjobé né vlerén 3.211.300 leké pér 100 m?
ndértim, si rezultat i referimit t€ drejtpérdrejté te vlerat e EKB-sé dhe pa kufij maksimalé, qé e
barazon né praktiké gjobén me vlerén e njé banese. Pér mé tepér, sipas pikés 6 t€ nenit 52 té ligjit nr.
107/2014, vendimi pér prishjen e ndértimit pérmban edhe detyrimin e prishjes sé menjéhershme té
ndértimit dhe kthimin e truallit né gjendjen e méparshme me shpenzimet e kundérvajtésit, qé do té
thoté se né fakt vlera e gjobés tejkalon até té€ banesés.

51. Giithashtu, duke pranuar ndryshimet e karakteristikave dhe qéllimeve midis procedurave
sanksionuese administrative dhe atyre penale, ku shkeljet dhe dénimet administrative jané mé té lehta
se ato penale, Gjykata konstaton se né rastin konkret masa e gjobés sé vendosur pér shkeljen
administrative t€ punimeve pa leje e tejkalon vlerén maksimale té gjobés prej 3.000.000 lekésh qé
parashikohet pér kundérvajtjet penale sipas nenit 34, paragrafi 4, i KP-sé. Né kété drejtim, Gjykata
véren se kryerja e punimeve pa leje éshté sanksionuar nga ligivénési jo vetém si kundérvajtje
administrative, por edhe si vepér penale. Késhtu, né pikén 7 té€ nenit 52 té ligjit nr. 107/2014
parashikohet detyrimi i kallézimit penal t€ punimeve pa leje, sérish pa diferencuar rastet kur ato jané
realizuar pér nevoja strehimi. Paraqitja e kallézimit penal éshté e detyrueshme sipas nenit 281 té
Kodit té Procedurés Penale dhe shkelja e kétij detyrimi passjell pérgjegjési penale pér moskallézim
krimi pér punonjésit e IMT-sé, sipas nenit 300 t&¢ KP-sé. Gjithashtu, sipas nenit 199/a t€ KP-sé,
ndértimi i kryer pa leje pérbén krim t€ dénueshém me burgim deri né njé vit, kur kryhet né tokén né
pronési té vet (paragrafi 1) dhe me gjobé ose me burgim deri né tre muaj, kur kryhet pér nevoja
strehimi (paragrafi 2). Né kété ményré, sjellja e paligishme e individit, pavarésisht rrethanave
specifike t€ nevojave pér strehim, sanksionohet nga dy procedura paralele (administrative dhe
penale), si rezultat i té cilave ndaj individit caktohet dénim administrativ dhe dénim penal.

52. Gjykata thekson se né kéto lloj rastesh rezultati 1 bashkimit té dénimeve té caktuara né
procedura konkurruese duhet té jeté i tillé qé té garantohet proporcionaliteti né pércaktimin e



shumés sé pérgjithshme té tyre. Duke mbajtur né konsideraté qé lloji i dénimit administrativ ka
natyré financiare té barabarté me vlerén e banesés dhe individi ngarkohet edhe me shpenzimet pér
kthimin e territorit né gjendjen e méparshme, ndérsa ai i dénimit penal pérfshin burgimin gjer né tre
muaj ose gjobé, vihet re se individi, qé ka vepruar pér té plotésuar nevojat pér strehim, pérballet me
njé barré té tepruar financiare.

53. Duke i pérmbledhur té gjitha argumentet e mésipérme, Gjykata ¢mon se dispozita e
kundérshtuar né parashikimin e vlerés sé gjobés nuk lidhet né ményré t€ arsyeshme me objektivin e
ligivénésit pér té parandaluar dhe ndéshkuar paligijshmériné né fushén e planifikimit dhe zhvillimit té
territorit. Me fjalé té tjera, masa e pérdorur pér té kontrolluar dhe disiplinuar territorin, né situatén
kur individi ka vepruar pér t'u strehuar pér shkak té démeve qé ka pésuar nga forca madhore, béhet e
paarsyeshme dhe e papérshtatshme, duke e shndérruar né arbitrar kufizimin e sé drejtés kushtetuese
té pronés private.

54. Pér sa mé lart, Gjykata vleréson se dispozita e kundérshtuar lidhur me ményrén e llogaritjes sé
masés s€ gjobés pér punimet e kryera pa leje pér t€ pérmbushur nevojat pér strehim ka déshtuar né
respektimin e kriterit té proporcionalitetit. Né kéto kushte, Gjykata vleréson se éshté i panevojshém
shqyrtimi mé vete 1 pretendimit tjetér té gjykatés referueses lidhur me cenimin e sé drejtés pér té€ mos
u dénuar dy heré (ne bis in idem), té paraqitur prej saj, si argument mbéshtetés té kérkimit pér
kontrollin e kushtetutshmérisé sé nenit 51, pika 1, shkronja “e”, t¢ ligjit nr. 107/2014.

55. Gijykata thekson se vlerésimi pér papajtueshmériné e dispozités ligjore me nenin 17 té
Kushtetutés, pér shkak té mosrespektimit t€ parimit té proporcionalitetit, nuk nénkupton se ofron
mbrojtje pér kundérvajtésit, pasi si¢ u arsyetua mé lart né kété vendim, parashikimi i kundérvajtjeve
administrative dhe dénimi pér to, edhe né rastin kur punimet pa leje kryhen pér nevoja strehimi né
tokén né pronési té tij, 1 pérgjigjet interesit publik pér zhvillimin e géndrueshém té territorit (shzh
paragrafét 37 - 42 té kétyj vendimi). Arsyetimi 1 Gjykatés pér papajtueshmériné kushtetuese té dispozités
ligiore pérbén detyrim pér ligjvénésin, 1 cili brenda hapésirés sé tij té vlerésimit, duhet té rishikojé
kufizimin e vendosur me ligjin nr. 107/2014 né nenin 52, pika 1, shkronja “e”, me géllim qé masa e
gjobés t€ jeté né pérpjesétim té drejt€é me gjendjen qé e shkakton até, pér té mos e shndérruar né
arbitrare, t€ paarsyeshme dhe té€ papérshtatshme. Pér kété arsye, Gjykata, me qéllim qé t'i japé
ligivénésit kohén e mjaftueshme pér t€ marré masat e nevojshme né pérputhje me arsyetimin e
vendimit té saj, vleréson qé efektet e tij té fillojné té zbatohen 6 muaj pas botimit né Fletoren
Zyrtare.

56. Né pérfundim, Gjykata ¢mon se kérkesa e gjykatés referuese éshté e bazuar pjesérisht dhe se
neni 52, pika 1, shkronja “e”, i ligjit nr. 107/2014 duhet shfuqizuar né pjesén qé parashikon dénimin
me gjobé pér kryerjen e punimeve pa leje pér plotésimin e nevojave pér strehim.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té neneve 131, pika 1, shkronja
“a” dhe 134, pika 1, shkronja “dh”, t¢ Kushtetutés, si dhe nenit 72 t€ ligjit nr. 8577, daté 10.2.2000,
“Pér organizimin dhe funksionimin e Gjykatés Kushtetuese té Republikés sé Shqipérisé”, té
ndryshuar, njézéri,

VENDOSI:

1. Pranimin pjesérisht té kérkesés.

2. Shfuqizimin, si té papajtueshém me Kushtetutén, té nenit 52, pika 1, shkronja “e”, té ligjit nr.
107/2014, daté 31.7.2014, “Pér planifikimin dhe zhvillimin e territorit”, té ndryshuar, né pjesén qé
parashikon dénimin me gjobé pér kryerjen e punimeve pa leje pér plotésimin e nevojave pér strehim.

Ky vendim éshté pérfundimtar dhe hyn né fuqi 6 muaj pas botimit né Fletoren Zyrtare.

